
Ziyarar Uwargida Laura Bush Tare Da
"Diyarta Barbara Zuwa Nijeriya Janairu 17 - 18, 2006

Bude Dakin hinciken Kwapovin cutar Kanjamn o asabitin 54 Mary
da ke Gwagwalada.

“l’ mnawakan al' iare da Uvrida Laura Bush.

1 Husl na gaisawa da ma’adkcatan 3
asthitin 5t Mary da ke Gwagwalada,

Gwapwalada,

Ture da Thaliban "yammatnn sakandare o makarantan no musamaman
da ke yankin baitama.

Pisis Loura Bush na gabatar da jawsbints & Cibivar Bunkasa
Harkokin Mata da ke Abaja.

, l!ﬂ ‘ A kwai wani Karin
p— maganar da ke cewa,
“Yanar gizon da ta saku, tana
/ iya daure zaki”. Wannan wata
hikima ce, da ke nuna cewa
“Hannu daya ba ya dora
jinka”.

Irin wadannan maganganu
sun bayyana a fili, lokacin da
Uwargidan Shugaban Amirka, Laura Bush, ta ziyarci
Nijeriya a ranakun 17 da 18 ga watan Janairu. Uwargida
Laura ta zo Nijeriya ne, domin hada kai da jama’ar Kasa
ta fannin inganta rayuwar mata.

Ta ziyarci Asibitin St. Mary da ke Gwagwalada inda
ta yi cudanya da mata da ke fama da cutar Kanjamau,
har ma ta bayar da gudunmmawar kayayyakin binciken
Kwayoyin cutar HIV ta kuma bayyana soyayyar jama’ ar
Amirka ga jama’ar Nijeriya ta hanyar bayar da
gudunmawar Kwayoyin maganin da ke inganta
garkuwan jikin wanda ya kamu da cutar ta Kanjamau.

Thul-Hajj - Muharram 1427

Kundi Na 1, Fitowa Ta 21

Misis Bush, ta ci gaba da yin bayani filla-filla, game da
irin damuwar Gwamnatin Amirka, ga kawar da bala’in
cutar Kanjamau, a cikin jawabanta ga fiye da jami’ai da
wakilan Kungiyoyi masu zaman kansu (NGOs), 800 da
ke Nijeriya. A cikin jawabin Misis Bush, ta bayyana
cewa, Gwamnatin Amirka ta ware Dalar Amirka miliyan
163, a bana, domin yaKar cutar Kanjamau, a Nijeriya. Ta
ce “taimakon da ke zuwa daga Amirka, yana taimaka
wa Kungiyoyi da dama, da ke aiki a Nijeriya, musamman
Kungiyoyin addinai da na taimakon kai-da-kai, da suka
dade suna hulda da jama’ar Nijeriya’.

Har ila yau, an ambato wadansu harkokin da ke ci wa
lafiyar jama’a tuwo a Kwarya, kamar su cututtukan shan
inna da zazzabin cizon sauro. Muhimmancin kawar da
wadannan cutattukan bai da iyaka. Haka kuma bukatar
hada kan yin aiki tare, ba abin da za a yi sakaci da shi ba
ne. Bugu da Kari, tausayawar da iyalai da abokai da jama’a
ke yi1 wa wadanda suka kamu da cutar, kusan daidai take
da maganin da ake ba su.

Claudia €. Unyase

[limin *Yammata Da Yakar Cutar Kanjamau Na
Da Muhimmanci Ga Mulkin Dimokuradiyya

Daga
Sani Mohammed
Editan Magama

wargida Laura Bush ta sake

jaddada Kudurin Amirka na
taimaka wa Nijeriya wajen magance
cutar Kanjamau da rigakafin
yaduwar Kwayoyin cutar ta
Kanjamau, inda ta bayyana cewa,
“Muna fatar wata rana za a wayi gari
babu sauran Kwayar cutar
Kanjamau”.

Lokacin da take jawabi a Cibiyar
Bunkasa Harkokin Mata ta Kasa da
ke Abuja, ranar 18 ga watan Janairu,
Uwargida Laura Bush ta kuma yi
bayani game da muhimman fannonin
da ke bukatar a kula da su, ta kuma
ce Amirka za ta bai wa Nijeriya
taimakon Dolar Amirka miliyan 163
a bana, watau 2006.

Misis Bush, wadda ke kammala
ziyarar kwanaki hudu a Kasashen
Laberia da Gana da kuma Nijeriya,
ta tofa albarkacin bakinta game da
bikin da ta halarta na rantsar da
Shugabar Laberia, Ellen Johnson-
Sirlaef, mace ta farko da aka taba
zaba shugabar Kasa a Nahiyar Afirka
da kuma irin gagarumar gudunmawa
da nuna Kauna ga marigayiya, Misis
Stella Obasanjo.

“’Yammata na bukatar fitattun
mutanen da suka bar abin koyi don
ci gaba, in ji ta, kuma Shugaba
Johnson-Sirlaef na cikin irin fitattun
mutanen da ’yammatan duniyar nan
za su yi koyi da su, wajen nuna
Kwazo da dagewa a kan harkokin

— [11 Ji Laura Bush

= AT W AN CATINLE i

EWALWALANA, INOTATN

U wargida Laura Bush tare da diyarta de bara, a lokacin da ta ke zantawa da
ma’aikatan aikin jinya da wadanda ke fama da cutar Kanjamau a asibitin St. Mary da

ke Gwagwalada.

Misis Laura Bush tare d’z Shugaba
Olusegun Obasanjo a fadarsa da ke Abuja

ilimi da mulkin dimokuradiyya”.

Tun a farko Misis Bush ta sadu da
Shugaba Olusegun Obasanjo ta
kuma ziyarci Asibitin St. Mary da ke
Gwagwalada, a inda ta bayar da
kyautar akwatinan allurar maganin
da ke inganta garkuwan jikin wanda
ya kamu da cutar Kanjamau, domin
asibitin ya fara bayar da maganin
wannan cutar kyauta, ga aKalla
marasa lafiya 500, nan da shekara mai
zuwa.

Wannan wani bangare na irin
magungunan da Shirin Shugaban

Uwargida Laura Bush (dama) tare da
Hajiya Maryam Othman, Mataimakiyar
Shugabar Kungiyar Mata Musulm,
Rashin Birnin Tarayya (hagu) da kuma
daya daga cikin dalibai ’yammata da
suka ci gajiyar shirin karo guraben ilimi
na Jakadan Amirka a Nijeriya.

Amirka na Tallafa wa Masu Cutar
Kanjamau ke rarraba wa asibitoci irin
su St. Mary, da nufin taimakon
gaggawa da sauKaKa masifar cutar ta
Kanjamau.

Misis Bush tare da diyarta Barbara,
sun zauna inuwar wata itaciya da ke
harabar Asibitin St. Mary, domin
sauraren yadda ma’aikatan jinya da
marasa lafiya ke fama dangane da

cutar Kanjamau.

Ta ce “Akwai muhimmancin
mutanen da suka kamu da cutar ta
Kanjamau su rika zuwa ana duba su.

A 2004, Amirka ta bai wa Nijeriya
gudunmawar Dolar Amirka miliyan
71, don bayar da magani da rigakafin
cutar Kanjamau. Kudin kuma ya Karu
zuwa Dalar Amirka miliyan 110, a
2005, a inda Nijeriya za ta samu
Dolar Amirka miliyan 163, a
shekarar kudi ta 2006.

A lokacin ziyarar tata, Misis Bush
ta kuma Kara mayar da hankali ga
ilimin, ’yammata, a inda, ita da
"diyarta suka ziyarci Makarantar
Sakandaren Maitama, wajen da suka
zanta da ’yammatan da suka amfana
da Shirin Bayar da Guraben Karo
[limin *Yammata da Amirka ke
bayarwa, wanda ke taimakawa ga
biyan kudin makaranta da kayan
makaranta da na koyon ilimi kazalika
da ciyarwa.

Misis Bush ta ce, ya kamata
Kananan yara, maza da mata, su
kasance suna da burin da za su cika

Misis Laura Bush da diyarta Barbara, lare da ma’aikatan arkin jinya na Asibitin
St. Mary da ke Gwagwalada.

idan sun girma. [limin jama’ar Afirka
shi ya fi komai muhimmanci ga
Shugaba Bush. A dalilin haka ne ma,
shirinsa na bayar da ilimi, ya Kuduri
aniyar kashe Dalar Amirka miliyan
600, don bayar da litattafai da
guraben Karo ilimi da kayan maka-
ranta da horar da malamai, domin a
samu Karin yawan "yammata da za
su rika zuwa makarantu.

Wata gagarumar bukatar ta shirin

ilimin na Shugaba Bush, ita ce ta
ganin an samu Karin yawan ’yam-
matan da ke zuwa makarantu. Dalibai
daga kowane jinsi na jama’ar Nijer-
iya suka yi raye-rayen gargajiya ga
Misis Bush da *diyarta Barbara, don
nuna godiyarsu ga ziyarar da suka kai
masu, da kuma irin shawarwarin da
suka ba su, na su fuskanci duk wani
Kalubale game da ilimi da ka iya
tinkaro su, nan gaba. [ ]

An Dakatar da Yaduwar Cutar Shan Inna A Kasashe
10 na Yammac1 da Tsakiyar Afirka

Allurar rigakafin Shan-inna (OPYV)

llolin annobar cutar shan inna sai
raguwa suke yi, haiKan, ga yaran

Yammacin Afirka, tun cikin 2003, a
cewar wata sanarwar da ta fito daga
wani hadin gwiwar da ke fafitikar
yaKar illolin Kwayoyin cutar ta shan
inna da aka fi sani da Hukumar
Kawar da Cutar Shan Inna ta Duniya
(GPEI).

Tun cikin watan Yuli babu wata
bullar cutar, a cewar sanarwar
Hukumar ta GPEI ta 11 ga watan
Nuwamba, inda aka lura cewa
yawaita gangami game da allurar
rigakafin da ake yi a Kasashe 28 na

yankin, inda aka yi wa yara miliyan
100 allurar rigakafin, ne ya haddasa
haka. Yanzu kuma Kasashe goma
da cutar ta shan inna ke addaba, sun
samu sa’ida, yau fiye da shekaru
biyu da suka wuce. Kasashen kuwa
su ne Benin da Burkina Faso da
Kamaru da Jumhuriyar Afirka ta
Tsakiya da Cadi da Kodebuwa da
Gana da Gini da Mali da kuma

Tsokaci Kan Ranar Tunawa Da Cutar Kanjamau
Da Taron ICASA

Daga
Jakadan Amirka A Nijeriya
John Campbell

anar 1 ga watan Disamba ne

ka yi Tarurrukan Duniya A

Kan Cutar Kanjamau HIV/AIDS, da
na ICASA, domin tattauna hanyoyin
yakar cutar Kanjamau a Duniya.
Dukan tarurrukan sun bayar da
damar fadar irin nasarorin da aka
samu da kuma irin Kalubalen da ke
gaban, wajen yaKar cutar Kanjamau.

A shekarar da ta wuce Kungiyoyin
Kasashen duniya sun samu nasarorin
da za a yaba. Yanzu mun san
hanyoyin magance cutar Kanjamau,
ciki kuwa har da KwaKKwarar hanyar
rigakafinsa da dabarun kulawa da
marasa lafiya, da yaKar illolinsa da
bambancin da ake nuna wa wadanda
suka kamu da cutar da kuma hadin
gwiwar da ake samu tsakanin
gwamnatoci da jama’a.

Mun kuma san cewa shugabanci
yana da amfani, wajen hanzarta cin
dunu da sanin makama da dakushe
annoba da rage irin wahalolin da
cutar ke haddasa wa iyalai dajama’a
da Kasashe.

Inda aka tattauna a kan “‘rigakafi da
jinya”, da wuya a samu irin rashin
rayukan da ake yi. Kungiyoyin
Kasashen duniya sun himmatu a kan
magance wahalolin cutar Kanjamau,
saboda irin gudunmawar kudin da
suke bayarwa don yaKar cutar
Kanjamau da tarin fuka da zazzabin
ciwon cizon sauro da kuma sauran
cuttuttuka.

Shirin Shugaba Bush na Amirka,
game da Cutar Kanjamau ya
Kalubalanci illolin da cutar ke yi a
duniya, sannan bai nuna gazawa ba
a kan yaKar illolin cutar HIV/AIDS.
Shirin na Shugaba Bush ya fara ne
da “hanyoyin wayar da kai da jinya,
don wani nauyi ne a kanmu, kuma
ba za mu daina ba” An kebe Dalar
Amirka miliyan dubu 15, a cikin
shekaru biyar, don yin rigakafin
kamuwar mutane miliyan bakwai da
bayar da magunguna ga mutane
miliyan biyu da kuma kula da jama’a
miliyan goma da ke dauke da
Kwayoyin cutar, kazalika da marayu
da masu cutar suka bar mana.

A Nijeriya ana bai wa mutane,
masu dauke da cutar Kanjamau, dubu
350 magani. An kuma yi rigakafin
kamuwa da cutar ga mutane miliyan
daya da dubu 145 da 545. Sai kuma
mutane miliyan daya da dubu 750 da
ke da cutar da ake tallafa wa, cikinsu

Shugaban tawagar Amirka zuwa taron ICASA, Ambasada Jimmy Kolker tare da
sauran Jami’an wannan tawaga.

kuwa har da mutane miliyan daya da
dubu 350, da ake kiwon kamuwarsu
da marayu da yaran da masu cutar
suka haifa, har dubu 400. Wannan
shirin ya Karu da Dalar Amirka
miliyan dubu, a kan abin da aka
Kiyasta kashewa, wanda yanzu abin
da Amirka ta bayar ya kai Dalar
Amirka miliyan dubu daya da 600.

Amirka za ta ci gaba da bayar da
taimakon Dalar Amirka miliyan dubu
tara a Kasashe 75, wadanda kusan
rabin duniya ke nan, don yaKar cutar
Kanjamau. Amma za mu fi mayar da
hankali ga Kasashe 14 da cutar ta fi
gallaba, wanda yawansu ya kai kusan
na rabin duniya.

Wannan taimako na Amirka ya fi
duk wani taimakon da wata Kasa ta
bayar a tarihin bayar da taimako a
fannin kiwon lafiya.

Duk da haka, akwai sauran rina a
kaba. Daga lokacin da aka yi bikin

tunawa da ranar yaKar Cutar
Kanjamau a bara, zuwa yanzu
mutane miliyan biyar suka kamu da
cutar. Tuni ma har miliyan uku, sun
mutu, sun bar marayu da masu Kauna
cikin Kunci. Yanzu kuma mata sun fi
daukar wannan cutar, don fiye da
rabin wadanda ke da cutar a duniya
mata ne, Kuma ba su bari ba.

Cutar Kanjamau ta kuma fi kisan
“yan shekaru 15 zuwa 45, wadanda
su ne Kashin bayan harkokin ci
gaban Kasa. A sakamakon haka, sai
Kara samun munin talauci da mace-
mace ake yi, ana barin marayun da
ba su san soyayyar iyaye ba, ko
tarbiyyar malami da mahaifa ba. Duk
da hanKoron da muke yi na tabbatar
da dimokuradiyya, sai ga shi cutar
Kanjamau na hallaka wadanda za su
ci moriyarta.

Ba shakka, cutar Kanjamau na daya
daga cikin jarrabin da mutum ke
fuskanta a duniya. Dole a zage, a
dage, wajen kawar da ita, muddin
ana neman biyan bukatu. Ita ma a
KoKarin Amirka, tana hada gwiwa da
gwamnatoci da jama’a da Kungiyoyi
don ganin an cimma nasarar wannan
Shiri na Shugaba Bush. Amirka ba
za ta iya tallafar masu cutar, miliyan
bakwai ba, da bayar da magani ga
miliyan biyu ko kula da marayu
miliyan 10 ba, ita kadai. Don haka
dole, kishan baKi sai gayya, ko kuma
cutar Kanjamau ta maKare mu.

Aiki tare na bukatar shugabanci
daga gwamnatoci da jama’a da
addinai da masu aikin sa kai, domin
yaKar cutar Kanjamau. A matsayin
Amirka na mai bayar da gudunmawa,
tare da sauran Kasashe da kamfanoni
da cibiyoyi, a shirye muke mu tallafa.
Amma duk mai niyyar bayar da
taimako ba shi zai ilmantar da yara

Wakiliyar Ministan Babban Birnin Tarayya tare da Ambasada John Campbell da
Ministan Kiwon Lafiya, Farfesa Eyitayo Lambo da kuma Dokta Robert Gallo a bikin
bude wannan sabon cibiya da ke Asibitin Asokoro a Abuja.

]
Likitocin da kwararru a fannin binciken cututtuka na gwajin na 'urorin wannan
sabon cibiyar bincike.

ba, ko ya tara malaman da za su koyar
da yara ko kula da cibiyoyin kiwon
lafiya da dai sauransu ba. Za mu
taimaka wa duk wani KoKarin da za
ku yi. Don haka, dole ku dauki
dawainiyar ilmantarwa da
haKiKancewar yaKi da wannan cuta.
Cutar Kanjamau ba ta sabo! Ba
ruwanta da ko wace ce kabilarka, ko
mace ko namiji, ko shekarunka, ko
kuma addininka. Ba za ta bar ka ba,
sai dai kai ka bar ta. Ba tare da wata-

wata ba, bincike ya yi hasashen cewa
mutane fiye da miliyan 75 za su kamu
da cutar Kanjamau, nan da shekarar
2010, wanda ake kuma sa ran aKalla
mutane miliyan 100 za su mutu nan
da 2020.

Jama’a zama ba namu ba ne. Mu
duba irin wannan bala’i da ya taso
mana haikan. Mu KoKarta don Bikin
Tunawa da Cutar Kanjamau ta 2005,
ta zama mana abin alfanu ga
niyyarmu ta yaKar cutar. |

Amirka Za Ta Kashe Dala Miliyan 3,200 A
Kan Kanjamau —Kudurinta Na “Cika Alkawari”

Daga Charlene Porter
Birnin Washington

A mirka za ta kashe Dalar Amirka
iliyan dubu uku da 200, a kan
harkokin yaKi da cutar Kanjamau
(HIV/AIDS), a dukan fadin duniya,
a 2006, a cikin shekaru uku na
shekaru biyar da ta shirya kashe
Dalar Amirka miliyan dubu 15,
kamar yadda Shugaba Bush ya
ambata a shekarar 2003.

“Mun dage sai mun cika alkawarin
da shugaba ya yi, dangane da bayar
da kudi da samun galaba”, in ji
MuKaddashin Shugaban Gudanar da
Harkokin Cutar Kanjamau ta Duniya,
Dokta Mark Dybul, a ranar 30 ga
watan Nuwamba, lokacin da yake
jawabi a ranar Tunawa Da Cutar
Kanjamau.

Dybul ya ce wadannan alkawurra
da Amirka ta dauka game da cutar
Kanjamu a duniya, ba abin wasa ba

Shugaba George W. Bush

ne, kuma wannan shi ne taimako mafi
tsoka na Dalar Amirka miliyan dubu
3 da 200 da wata Kasa ta taba
bayarwa, ya tabbata, ko da yake
Majalisar Dattijai ba ta kammala sa
hannu ga Kasafin Kudi na 2006 ba.
Dybul ya ce Amirka na tare da
sauran Kasashen duniya wajen
tunawa da Ranar Kanjamau ta
Duniya, lokacin da ake sanin irin ci
gaban da aka samu a shekarar 2005,
dangane da “Cika Alkawari’.

“Amirka ta cika alkawarinta, tana
kuma tare da Kasashe 123 na duniya”
da suka amince za su tallafa wa
Shirin Shugaba Bush A Kan Yaki Da
Kanjamau, in ji Dybul.

Manufar Shirin PEPFAR shi ne a
tallafa wajen taimaka wa mutane
miliyan biyu da ke da cutar ta
Kanjamau, a yi rigakafin kamuwar
mutane miliyan bakwai, a kuma
tallafa wa mutane miliyan 10 da cutar
ta y1 wa illa, cikinsu kuwa har da
marayu da yara masara galihun da
cutar ta shafa.

A watan Maris na bara ne, Shuga-
ban Gudanar da YaKki da Cutar
Kanjamau A Duniya, Randall Tobias
ya bayyana cewa, mutane dubu 235
aka fara yi wa magani, a cikin
watannin farko da wannan shirin ya
fara aiki.

Ana kuma sa ran Karin yawan
jama’ar daza ayi wa maganin, kwa-
nan nan. |

Kasashen Afirka Za Su Fara Cin Amfanin
Taimako Game Da Zazzabin Cizon Sauro

iye da rabin miliyan najama’ar

Angola za su fara amfana da
Shirin Taimako Kan Cutar Zazzabin
Cizon Sauro na Shugaba Bush,
kamar yadda Fadar Gwamnatin
Amirka ta bayyana ranar 15 ga
watan Disamba.

Shirin, wanda aka Kaddamar ranar
30 ga watan Yuni, da nufin rage
yawan irin mace-macen da ake yi ta
hanyar cutar zazzabin cizon sauro,
da kashi 50 cikin 100, zai fi mayar

s

= E

da hankali ne ga Kasashen Afirka, nan
da zuwa Karshen 2010.

Gwamnatin Amirka ce ta dauki
nauyin yaKar cutar ta malaria, a

Kasashe 15, inda za a fara da
Kasashen Angola da Tanzania da
kuma Uganda.

A cikin wannan watan ma, yara da
mata masu juna biyu dubu 130 da ke
Tanzania za a taimaka wa don yaKar
cutar, wanda aka gane ta fi kowace
cuta kisa a Afirka.

Shirin na Shugaba Bush zai bayar
da kayayyakin feshi a Angola da
kuma gidajen sauro masu dimbin
yawa a Tanzania. [ ]

6

Kayyade Lokacin Shugabanci Wani Jigo Ne
Ga Dimokuradiyyar Afirka

Daga
Jim Fisher-Thompson,
Birnin Washington

I<: ayyade wa shugaban Kasa
yawan shekarun da zai yi yana

mulki, wani tafarki ne mai ma’ana,
ba ga Afirka kadai ba, har ga dukan
harkokin dimokuradiyya, don
tabbatar da wanzar da sabuwar
basirar magance matsaloli, kazalika
da taKaita cin hanci da rashawa, in ji
Tsohon Karamin Sakatare, Mai Kula
da Harkokin Afirka, Herman Cohen.

“Ko a Kasarmu, watau Amirka, an
Kayyade wa shugaba karo biyu ne,
na shekaru hudu-hudu, tun lokacin
Shugaba Franklin D. Rosevelt
(FDR), wanda ya ci zaben shugaban
Kasa, har karo hudu, a 1944”, in ji
Cohen, lokacin da yake zantawa da
Mujallar Washington File, ranar 19
ga watan Disamba.

Duk da yake Shugaba Franklin
gwarzon shugaba ne, jama’ar da
suka san irin shugabancin da ya yi,
sun bayyana cewa shekaru 16 sun yi
wa duk wani mai rike da muKamin
siyasa  yawa, a  mulkin
dimokuradiyya, in ji Cohen. Ya
kuma Kara da cewa “Sun fadi
gaskiya”.

Yana da muhimmanci a Kayyade
shekarun shugabanci a Kasa kamar
Afirka, in ji jami’in na diflomasiyya,
domin “yana taimakawa ga Karfafa
dorewar harkokin siyasa. Hanya
kuma mafi kyau ita ce a rika karbar
mulki daga wannan hannu zuwa
wancan, ta hanyar dimokuradiyya”.

Dakatar da shugaba na da

X

Dr. Jendayi Frazer, Mataimakiyar Sakata-
ren Harkokin Waje mai kula da harkokin
Afirka.

muhimmanci  wajen  kawo
“kyakkyawan canji”’ ga manufofi da
kuma jama’ar da ke kewaye da
shugaba, in ji Cohen. Ban da ma
sababbin manufofi da kawo canje-
canjen gwamnati, canjin masu rike
da muKaman siyasa na hana zaman
dirshan da cin hanci da rashawa,
domin dole ’yan kwarako su kau,
idan an zabi sabon shugaba.

Ya nuna cewa Kasashe kamar su
Tanzania da Gana da Binin, sun nuna
hanyoyin kyautata shugabancin Kasa,
in ji Cohen, don haka “abin kunya
ne idan Nijeriya da Uganda, inda ake
ta KoKarin tsawaita zamanin
shugaban Kasa a kan mulki, ba su bi
sahu ba”.

Cohen ya yi fiye da shekaru 40,
yana lura da sauye-sauyen harkokin
siyasar Afirka. Shekaru 38 ya yi yana

Ambasada Harman Cohen, Tsohon
Mataimakin Sakataren Harkokin
Waje.

aiki a ma’aikatar harkokin Kasashen
waje, a matsayin Karamin sakatare
mai kula da Afirka, tun daga 1989
zuwa 1993.

A wannan lokacin ya yi alkalancin
warware gardandamin da suka kawo
Karshen tashe-tashen hankula a
Habasha, har aka sama wa Iriteria
“yancinta. Shi kuma ya shugabanci
jami’an Amirka da suka goyi bayan
tattaunawar da ta kawo Karshen
yaKin basasar Mozambik, a 1992,
bayan  wadansu  harkokin
diflomasiyyar da ya gudanar. Wannan
kalami nasa ya Kara jaddada batun
Mataimakiyar Karamin Sakataren
Harkokin Afirka, Jendayi Frazer, a
wata zattaunawa da ’yan jaridu a
Birnin Washington, ranar 5 ga watan
Disamba.

Lokacin da aka tambaye ta game
da jita-jitar cewa ta amince da
zarcewar Shugaba Olusegun
Obasanjo, karo na uku, wanda ke
bukatar dole sai an yi wa Tsarin
Mulki kwaskwarima, sai Frazer ta ce,
“Bai ce zai zarce a karo na uku ba.

Duba Shafi Na 11

USA
Gina Jiki

Daga

Ebun Aleshinloye
Hukumar USAID dake Nijeriya

¢ CLaﬁyar Jama’ar kasa, Abinda

Suke Ci” Wannan taKen
wata dama ce ga manema labarai 22
ga sanin irin muhimmancin da abinci
mai gina jiki yake da shi ga ci gaban
Kasa, lokacin da suka halarci wani
taron ’yan jaridu da Sashen Hulda da
Jama’a, na Karamin Ofishin Jakadan-
cin Amirka ya shirya, a Legas, a
watan Disamba.

Jami’ar Hulda da Jama’a ta Ofishin,
Misis Atim Encida George, ta yi
marhabin da baKinta, ta kuma nuna
ma su muhimmancinsu na zama
wata kafar yi wa jama’a bayyani.
Cikin wadanda suka halarci taron har
da jami’an hulda da jama’a na
Karamin Ofishin Jakadancin Amirka
dake Legas, Mr. Femi Omowunmi
da Mis Susan Jatau.

A jawabinta, mai taKen “Cin
Abinci Mai Gina Jiki Don Ci Gaban
Nijieriya: Abinda Ya Kamata A Yi”,
Babbar Mai Bayar Da Shawara ga
Sashen Tallafa Wa Kananan Yara ta
Hukumar Raya Kasashen Duniya
na Amirka (USAID), Misis Liane
Adams ta ce, Kungiyar na tallafa wa
harkokin lafiya da ilimin yara, a
Kananan hukumomi 51 dake cikin
jihohin Nijeriya biyar.

An bullo da shirye-shiryen ne
domin amfanin aKalla mutane
miliyan 23, wadanda daga cikinsu
akwai yara miliyan hudu da
shekarunsu ba su wuce biyar ba, da
kuma mata masu juna biyu har
miliyan 10.

Fatars, Yumen da Bashin Abinc!

Mlumrear Kananan Yam da Rashim

Bavar da Isasshen Nopon Uwa

Rashim Abinci da Hmi

If‘

Badhiitn abirm:t e i sie

“Tlaann
o ST
| gzdlim n mpk s

Misis Adams ce ta shugabanci
tawagar Kwararrun Nijeriya akan
harkokin ilimi da kiwon lafiya,
wadanda suka halarci taron karawa
juna sanin na fiya da tsawon awa
daya.

A cikin kwamitin masana harkokin
abinci mai gina jiki akwai Farfesa
I.O. Akinyele, na Sashen Kiwon
Lafiyar Jami’ar Badun; da Mai
Bayar da Shawara ga Lafiyar Yara,
Dokta Mizan Siddiqi da Sarauniya

Ta Dukufa Akan Yayata Cin Abinci Mai

W.A.O. Afolabi, ita ma mai bayar da
shawara akan lafiyar yaran, dukansu
daga Kungiyar Hanzarta Kula da
Z.amantakewar Jama’a (COMPASS)
dake Abuja. Sai kuma Babban
Masanin Halittun dake Gina Jiki,
Dokta Francis Aminu da kuma
Sakataren Kwamitin Abinci na Kasa
(NCFN) dake Hukumar Tsare-tsare
ta Kasa, Dokta Davis Omotola. Har
ila yau, cikin wadanda suka bayar da
gudunmawa, akwai Dokta Abimbola
Ajayi na Sashen Abinci Mai Gina Jiki
na Ma’aikatar Lafiya dake Legas.

Misisi Adams ce ta gudanar da
gwaje-gwaje, cikinsu har da na
al’amurran da suka shafi irin
abubuwan dake haddasa mutuwar
yara da rashin abinci ke kawo wa,
da muhimmancin bai wa jarirai
nonon uwa, na Karancin watanni
shida, tare da ba da kayan abincin da
za su taimaka wa nonon uwa. An
kuma yi bayanin cewa bitamin “A”
da sauran sinadarai masu gina jiki na
Karanci a Nijeriya.

Haka ma rashin bai wa jarirai
isasshen nonon uwa da kula da su da
kuma cututtukan yara.

Misisi Adams kuma ta bayyana irin
dangantakar dake tsakanin rashin
sama wa yara abincin dake gina jiki
da kuma kamuwa da rashin lafiyar
kashi 42 cikin 100 da raguwar yawan
jama’a da kuma dakushewar basira.
Da ta danganta wannan al’amari da
Kasar nan, ta bayyana cewa rashin
abinci mai gina jiki na kawo cikas ga
haithuwa da dakushewar basira,
wanda nan gaba yana iya kawo wa
Kasa illa.

KoKarin Hukumar USAID Da Nijeriya Don Samar

Da Abinci Mai Gina Jiki A Niyjeriya

ukumar USAID, ta hannun

Kungiyar Hanzarta Kula da
Zamantakewar Jama’a COMPASS,
na gudanar da ayyukan kiwon lafiya
dailimi, a Kananan hukumomi 51 da
ke Nijeriya, a jihohin Kano da
Legas da Nasarawa da Bauci da
kuma Babban Birnin Tarayya, don
amfanin aKalla mutane miliyan 23,
wadanda fiye da miliyan hudu,
Kananan yara ne, sai kuma fiye da
miliyan goma, mata ne masu daukar
ciki. A bangaren kiwon lafiya, an
tanadar wa yara alluran rigakafi da
samar da abinci mai gina jiki da
kuma magungunan cutar zazzabin
cizon sauro. Hukumar USAID da
hadin gwiwar Nijeriya sun ware
Dalar Amirka miliyan 95 don
harkokin kiwon lafiya da ilimi, a
cikin shekaru biyar, daga 2004 zuwa
2009.
Hanyoyin ayyukan Kungiyar
COMPASS don magance Kara-
ncin abinci mai gina jiki su ne:
* Inganta bai wa yara nonon uwa
har tsawon aKalla watanni shida.

Misis Ifunaya Eze na Kamfanin “Silverbird Television™ ce, ta ke tambaya game da

abinci mai gina jiki.

* Inganta ciyar da yara. yadda ya
kamata, tun daga watanni shida har
sai yadda hali ya yi.

* Mayar da hankali ga irin abincin
da uwa ke ci, don ganin ta murmure,
a lokacin da take da juna biyu, da
lokacin da ta haihu.

* Bayar da sinadarin ‘Vitamin A’ ga
iyaye mata, har sau biyu, da kuma
yaran da shekarunsu suka tashi daga
watanni shida zuwa shekaru biyar.
* Inganta samun sauran sinadarai a
Jiki.

* Inganta yin amfani da gishiri mai

Daga hagu: Liane Adams (USAID) tare da Dokta Omotola da Dokta Siddiqi.

sinadarin ayodin.

* Kyautata harkar kula da gida,
cikinsu har da samar da abinci mai
gina jiki da kula da yara idan sun
kamu da rashin lafiya.

* Horar da ma’aikatan aikin jinya
ga sanin duba lafiya da bayar da
magani ga yaran da suka kamu da
rashin lafiya.

* Bullo da Kwararan hanyoyin kula
da rashin lafiyar Karancin abinci mai
gina jiki, don zama wata hanyar
fadakar da iyaye mata yadda za su
tabbatar da kula da bai wa ’ya’yansu
abinci mai gina jiki.

* Shirya tarurrukan kiwon lafiya, sau
biyu a shekara, domin fuskantar
matsalolin rashin lafiyar yara.

* Aiwatar da harkokin kiwon lafiya
amakarantu 230 da ke jihohin da aka
kebe don shirin, kazalika da bayar da
magungunan tsutsar ciki da shuka
itatuwa masu furanni a makarantu da
wadansu shuke-shuken da ke tallafa
wa rashin kayayyakin gina jiki da
tallafa wa bayar da abinci ga
makarantu da kuma harkokin kiwon
lafiya. [ |

Shirin Amirka Na Al’uma Daya Makoma Daya

fishin Jakadancin Amirka a

Nijeriya, ya Kaddamar da shirin
bada kayan karatu da kekunan dinki,
don karfafa sana’a ga mata da kuma
sama wa matasa aikin yi, mai taKen
“Al’uma Daya Makoma Daya.”

Matashiya:

Shirin na “Al’'uma Daya Makoma
Daya” na Gwamnati Amirka, zai
samar da hadin kai da tsoma baki
tsakanin Amirka da wadansu sassan
da ba su amfana da tallafin Kasashen
duniya.

Ta hannun ofisoshin jakadancin a
wasu Kasashe 12, za a rika gudanar
da harkokin da jama’a za su amfana
da su dangane da bayar da
muhimmanci ga inganta rayuwar
jama’a da bunKasa tattalin arzikinsu.

Bukatun Shirin:

Bukatun wannan shirin sun Kunshi:

Bullowa jama’a da Kungiyoyi
damar sanin al’amura game da
Amirka.

Kara Kulla zumuncin fahimtar
juna a tsakanin Kungiyoyi da jama’a,
game da irin ra’ayoyin da suke da su
iri daya, tsakanin jama’ar Kasashen,
cikinsu kuwa har da ganin mutuncin
juna, da musayar harkokin duniya da
ilimi da samar da kayayyakin aikin
yi (kamar kayan gyaran kekunan
dinki) da dai sauransu, da

Tabbatar da abokantakar
mutanen Amirka da bukatar jama’ar
Amirka ta sadaukar da kansu ga
al’amuran da za su amfanar da
jama’ar Nijeriya, don inganta
harkokin rayuwarsu.

Irin ayyukan da za a gudanar suna
nasaba ne da hanKoro da manufofin
shirin da Ofishin Jakadancin Amirka,

Daga dama: Ministan Harkokin Mata, Hajiya Inna Maryam Ciroma, tare da Misis
Claudia E. Anyaso, shugabar Sashen Hulda da Jama’a da kuma Ambasada John

Campbell.

Wakilan Kungiyoyin Mata da ta Matasa daban-dabam da suka halarci
wannan laron Kadamarwa.

dake Abuja, ya kakkafa a jihohin
Kaduna da Kano da Sokoto da Filato
da Bauci da Ogun da Lagos da Oyo
da Kalaba da Ribas da Enugu da
kuma Babban Birnin Tarayya.
Shirin zai Kunshi horad da masu
koyarwa da rarraba kayayyakin

koyon ilimi da kekunan dinki, don
zama wani bangare na irin sakon da
Ofishin Jakadancin Amirka ke
KoKarin aikewa ga jama’a. Wadanda
za su amfani da shirin kuwa, sune
Kungiyoyin mata da na matasa da
daliban makarantun sakandare. ®

Kayyade Lokacin Shugabanci

Daga Shafi Na 7

Amma mu mun fadi ra’ayinmu ne
cewa dole a mutunta lokacin da aka
Kayyade don shugabanci”.

Frazer ta Kara da cewa “Yana da
muhimmancin gaske gwamnatocin
Afirka su rika mutunta lokacin da
aka diba don shugabanci, domin fito
da sababbin shugabanni da mutunta
dokoki”’, don kuma kauce wa irin
koma-bayan da Kasashen da suka
share shekaru 20 zuwa 30 da
shugaba guda, ke fama da shi.

Ta jaddada cewa, “Canja
shugabanci yana da armashi, wajen
kafa harkokin mulkin
dimokuradiyya. Don haka yana da
muhimmanci ga Amirka ta tursasa wa
shugabannin Afirka su mutunta
wannan yarjejeniyar mulki. Kuma
wannan wani sako ne ga Shugaba
Obasanjo, muddin yana da niyyar
zarcewa a karo na uku’.

Da take sharhi a kan Shugaba
Yoweri Muzeveni na Uganda da
yake KoKarin zaman dirshan na

An Dakatar da Yaduwar Cutar Shan Inna

Daga Shafi Na 3
hadin gwiwa ne, na Hukumar lafiya

ta Duniya da Kungiyar Rotare da
Cibiyoyin Binciken Cututtuka na
Amirka (CDC) da kuma Kungiyar
UNICEF.

Yanzu Kwayoyin cutar sun daina
yaduwa barkatai a wuraren da
Kungiyar Kasashen Afirka da
Hukumar Kasashen Turai da
Kanada da Sweden ke gudanar da
ayyukan allurar rigakafin a
yankunan Yammacin Afirka, tun
daga watan Nuwamba har ya zuwa
watan Disamba. Cutar shan inna

shekaru 19 a kan karagar mulki,
Frazer ta ce, “ba mu boye komai ba,
mun kuma nuna damuwarmu ga irin
turbar da Uganda ke kai”.

Ta ce “mun yi ciwon baki sosai
game da niyyar Shugaba Museveni
ta zama shugaba a karo na uku. Ba
mu so~ duk da yake Shugaban na
Uganda na bin tafarkin Tsarin Mulki,
don yin hakan.

Wani rahoton da Majalisar
Harkokin Kasashen Waje (CFR) ta
bayar game da muhimman dabaru a
Afirka ga Kasar Amirka, ya yi daidai
da batutuwan Frazer kan harkokin
siyasa. Rahoton ya bayyana cewa
“idan Museveni ya goyi bayan canza
tsarin mulki, don yana son ya zarce
da mulki, bayan ya yi shekaru 20 kan
karaga, to ke nan babu wani ci gaban
da aka samu ga harkokin gudanar da
siyasa mai jam’iyyu da dama,
dangane da gadon juna da kula da
cibiyoyin mulkin dimokuradiyya.

Shi ma kansa Cohen ya amince
cewa, duk wani KoKarin canza tsarin

na daya daga cikin cututtuka shida,
masu yin illa a Nijeriya da Indiya da
Pakistan da Afganistan da Nijar da
kuma Masar. A cikin ’yan shekarun
nan, shirin yaKi da cutar ya samu
cikas, saboda sake bullar da
Kwayoyin cutar shan inna suka yi a
wadansu Kasashen da tuni an manta
da murKushe ta.

* A yanzu, Kungiyar Gamayyar
Malaman Musulunci ta duniya (da ke
a AlKahira Kasar Masar) ta ce ta samu
labarin da ke nuna cewa wasu mutane
a Kasashen da suke akwai al’'ummar
Musulmi da dama suna Kin yi wa

mulki, don shugaban da ke ci, ya
zarce ba shi da wata ma’ana.

“Na farko dai saba wa
dimokuradiyya ne a canza tsarin
mulki, don amfanin wani mutumin da
ke mulki”, in ji shi. “Idan mutane
suka ce ba su son mulkin har karo
biyu, to su aiwatar a kan shugaba na
gaba. Haka ma canja albashin
shugaban Kasa. Kwanan nan Majali-
sar Kasa ta Kara wa shugabanmu
albashi, amma dokar ba za ta fara aiki
ba, sai a kan sabon shugaba, ba
wannan mai ci ba”.

A Nijeriya, in ji Cohen, “Shugaba
Obasanjo ya inganta harkokin mulkin
dimokuradiyya, amma da saura,
wajen mummunar dabi’ar cin hanci
da rashawa, kuma muddin ya ci gaba
da zama, to jama’ar da ke kewaye da
shi za su fi cin gajiyar son ransu, ta
fannin kama-karya. “Dole a
gaggauta yin canji a Nijeriya, don
wani ya hau, ya kawar da bala’in
illolin cin hanci da rashawa, cikin
hanzari, in ji Cohen. [ |

ya’yansu allurar riga kafin shan-
inna. Kungiyar ta ce wannan allurar
riga kafin shan-inna ta halalta, saboda
allurar na ba da kariya ga mutuwar
yara da kuma hana su kamuwa da
cuta, da zai kai su ga naKasa, ya kuma
lallata masu rayuwarsu. Kungiyar ta
ce yin allurar riga kafin shan inna cika
umarni ne na Hadisin Annabi Mo-
hammed (S.A.W.) kamar yadda Abu
Hurayrah ya ruwaito cewa ‘Duk
wanda ya hana abkuwar masifa, zai
samu kariya daga wannan masifar.’
Akwai Karin bayani a fitowarmu na

Zaba. m

An kafa Gidauniyar Bayar Da Gurbin Karo
[lim1 Don Girmama Rosa Parks

Daga
Michael Jay Friedman
Birnin Washington

anarwar da Hukumar Inganta

Hulda Tsakanin Musulmi
(CAIR), da Amirka ta bayar kwanan
nan, ta Gidauniyar bayar da “kafa
gurbin Karo ilimi don girmama Rosa
Parks”, ta ce, za ta fi mayar da
hankali ne ga ci gaba da bayar da
guraben Karo ilimi, don tunawa da
Parks game da inganta manyan
makarantun ilimin Amirka.

Parks ta yi Kaurin suna a matsayinta
na “Uwa Ga Harkar Gwagwar-
mayar Kare ’Yancin Dan-Adam”.
Parks ta mutu ne tana da shekaru 92,
a duniya, ranar 24 ga watan Oktoba,
a gidanta da ke Detroit.

Mujallar Detroit ce ta kafa Gidau-
niyar Rosa Parks, a 1980, kuma
makarantun gwamnati da ke Detroit
suka bayar da gudunmawar Dalar
Amirka miliyan daya da dubu 500,
ga dalibai 750.

A duk kuma shekara, ana bai wa
aKalla dalibai 40 gurbin ilimi, na
Dalar Amirka dubu 2, a Jihar Michi-
gan, don talafa wa kowace jami’a da
ta bukata.

Hukumar CAIR ta ware Dalar
Amirka 1000, na gurbin ilimi ga
dukan dalibin da ya fi nuna Kwazo a
kan harkar fafutukar dan-Adam.
Wanda kuma yake da masaniyar
yadda harkokin Kwatar "yancin bil-
Adama ke da alaka da Musulmin
Amirka.

A cikin jawabinta na bayyana
gurbin Karo ilimin, Hukumar CAIR

Rosa Parks, fitacciyar ’yar gwagwarayar
kare ’yancin dan-Adam a Amirka.

ta ce “Rosa Parks ta bijire wa bayar
da ’yancin da take da shi, na bai wa

o
|_ I

farar fata kujerar zama a motar safa,
domin ta tunzura Kaimin gwag-
warmayar nema wa dan-Adam
“yancinsa. Wannan gurbin Karo ilimi,
sunanta kuma, ya yi daidai da
manufofin inganta mutunta bil-
Adama”.

Har ila yau, gurbin Karo ilimin na
Rosa Parks na bukatar sauran jama’a
su shiga, da rubuta Kasidu dangane
da “Ta yaya ka cancanci karbar
gurbin ilimi na Rosa Parks, idan ka
kwatanta rayuwarka da tata?”

Gurbin ilimin na Rosa Parks, wata
alfarma ce mai dorewa a fannin kula
da marasa galihu, ga daliban da ke
tasowa.

Wani Kiyasin da aka yi, ya nuna
cewa aKalla daliban da ke jami’o’in
Amirka, sun samu tallafin kudi fiye
da Dalar Amirka miliyan dubu uku,
daga gidauniyar. ]

Rosa Parks (a tsakiya) bayan ta kwato wa bakakKen fata ’yancin zama cikin motar

Bas tare da Fararren fata.

Shirin Taimakawa Ga Koyon Harsuna Na

Fulbright Ya Canza Rayuwar Jama’a

Daga
Musa Abubakar
Jami’ar Milwaukee

(44 “ 7 adda ka gyara gadonka, ha-
ka za ka kwanta a kansa”,

in ji wani karin maganar Hausawa.
A gaskiya, wannan karin magana ya
fi ma’ana a Amirka, maimakon inda
ya samu tushe, watau Nijeriya.

Cikin irin abubuwan da na gani,
tun zuwana Amirka, abin da ya fi ba
ni mamaki da sha’awa game da
wannan karin magana shi ne yadda
ake gudanar da harkokin doka.
Muddin ka girmama ta, to, ka tsira,
kuma za ka ji dadin gudanar da
harkokinka, babu tsangwama.
Amma, idan har ka taka doka, to fa
babu sauKi.

A yakin Memphis Tennessee nake
zaune, inda aikina shi ne koyar da
Harshen Hausa da Al’adunta. Idan
kuma aka dubi Mempbhis sai a ga ba
wani Katon yanki ba ne, a Amirka,
abin da har yanzu ke ci mini tuwo a
Kwarya, duk da yake na zauna a
manyan birane kamar su Chicago da
Washington. Idan ka duba a Afirka,
duk garin da aka kamanta shi da
Birnin Abuja, da wuya a ce ba
alkarya ba ne, musamman idan
wannan gari, ba a dauke wutar
lantarki.

Jami’ar Memphis, wadda aka fi
sani da “U of M”, wuri ne da nake
alfahari da shi, a matsayina na dan
Arewacin Nijeriya, fiye da yadda na
yi Kuruciyata. Ba wai don irin
manyan kayan da nake shiga ba. Yau
babbar riga, gobe jamfa, a’a, sai don

i [ e
Malam Musa Abubakar (na uku daga dama) tare da wasu wakilai da malamai daga
sassa daban-dabam na Kasar Amirka a taron Kara wa juna ilimin da aka yi a

Washington.

irin karimcin da ake nuna mini, a
dukan inda na zagaya. Amsa gaisuwa
kadai ya ishe ni kullum, a wani
lokacin ma, jama’a ke roKon su dauki
hoto da ni, fiye da jama’arsu da suka
shahara. Wani lokaci ma har so
Amirkawa ke yi, in yi magana, a
bukukuwa, domin wai zaKinsa suke
Ji.
A duk kuma lokacin da ake “bikin
bakar fatar Afirka”, tamkar kana gida
ne. A kuma ’yan watanni hudu da na
zauna a Amirka, babu yadda za ka
bari, ka yi lattin wata gayyata. Komai
a cikin tsari da muhimmanci za a yi
shi. To ballantana a sami al’amarin
cin hanci da rashawa.

Yadda kuma na lura da irin
kayayyakin koyarwa a Jami’ar U of
M, na tabbata haka suke a dukan
jami’o’in da ke Amirka. Don haka,
ban ga abin da zai sa wani dan
Amirka ya kasa samun aKalla digiri,
a wani fannin ilimi ba. Domin me
dalibi yake bukata da babu shi, tun

da ga tallafin 1limi, ga bashi don ilimi
ga kuma gurbin Karo ilimi kyauta?
A matsayina na malami a Jami’ar
Memphis, kuma wanda ke wakiltar
Kasar, a al’adance, na yi aiki da
Kwararrun da ban taba tunani ba. Irin
su Daraktan Nazarin Harkokin
Afirka da Al’adarsu da Amirka,
kuma wanda aka taba bai wa kyautar
Girmamawa a 2005, Dokta Bond.
Sai kuma Dokta Dennis Laumann,
wanda Farfesa ne a fannin Tarihi,
kuma Daraktan Nazarin Harkokin
Kasashen Waje. Rebecca Laumann,
kamar sauran Amirkawa, ta taimaka
mini da muhalli. Na koyar da
Harshen Hausa ga azuzuwa biyu,
watau 1010 da 2010, na tsawon
shekarar karatu. Ina kuma hanKoron
koyar da harshen ga manyan
azuzuwan 2010 da 2020. Irin
yanayin azuzuwan ba a cewa komai,
ga kuma dalibai masu sha’awar koyo
da girmama malamai. Ni kam, ban
taba kokawa game da komai ba. m

Inganta Hadin Kan Nijeriya Da Amirka

anar 8 ga watan Disamba,

Ambasada Campbell da Jaka-
dan Nijeriya na Musamman a Tekun
Guinea, kuma Babban Manajin
Daraktan Kamfanin Tatar Mai na
Nijeriya, Injiniya Funsho Kupolo-
kun, suka yi jawabi ga ’yan jaridu, a
zauren NNPC Towers, domin
tantance sanarwar bayan taro game
da hadin kan Amirka da Nijeriya, da
aka sanya wa hannu a ranar 9 ga
watan Nuwamba, 2005. Gwamna-
tocin biyu sun amince da su ci gaba
da tuntubar juna da Kara danKon
zumuncin inganta harkokin ci gaba
da zaman lafiya a yankunan da ake
samun makamashi a Nijeriya. [ |

il

Daga dama: Injiniya Fi unsho Ki upolokun, Manajin Daraktan Kamfanin NNPC, da
Ambasada John Campbell, sai kuma Komodo S. U. Umosen, Daraktan Ayyuka na
Rundunar Mayakan Jiragen Ruwa da ke a Abuja.

Yarjejeniyar Hadin Kan Nijeriya Da Amirka

akilai daga Amirka da

Jumhuriyar Nijeriya suka
halarci wani taron tattaunawa, a
ranar 9 ga watan Nuwambar 2005,
a Birnin Washington DC. don gano
hanyoyin da Kasashen duniya za su
taimaka wa Nijeriya, a kan
KoKarinta na bunkasawa da kawo
zaman lumana a yankunan da ake
samun makamashi a Nijeriya.

Sun lura cewa, Nijeriya ta fi
kowace Kasa samar da mai a Afirka.
Sun kuma Kara lura da cewa,
Nijeriya na shirin Kara yawan man
da take hakowa ya zuwa ganga
miliyan hudu, a kowace rana, nan
da 2007, ta kuma Kara yawan irin
kudin da take samu wajen sayar wa
Kasashe iskar gas, da har zai kai
yawan na man fetur, a 2010.

Masu halartar taron sun nuna cewa,

duk da irin maKudan kudin da ake
samu wajen makamashi, Nijeriya har
yanzu tana fama da matsalolin tattalin
arziki da na siyasa.

Jama’ar Nijeriya sun bijire wa
mulkin soja a 1999, suka yi KoKarin
tabbatar da mulkin farar hula, suka
inganta kashe kasafin kudi da yi wa
tattalin arziki kwaskwarima, da kuma
gina harsashin tabbatar da
ingantacciyar siyasa.

Nijeriya da Amirka sun nuna akwai
bukatar hanzarta ci gaba da
wadannan al’amurra, a kuma Kara
kula da bala’in talauci da gurbacewar
muhalli da gurguncewar harkokin
siyasa da rashin kaiwa ga biyan
bukata da cin hanci da rashawa,
wadanda ke hana yankunan da ake
haKar makamashi da sauran jama’ ar
Kasar, cin gajiyar abin da aka girba.

Bugu da Kari, sun amince a kan
muhimmancin tabbatar da gaskiya da
manufofi, da kuma irin yadda ake
gudanar da al’amurra da sanin
makamar harkokin mulki, kazalika
da sakin mara ga bunKasar harkokin
jarurrukan kamfanonin gwamnati da
na makamashi.

Jami’an na Nijeriya sun yi bayani
filla-filla a kan dabarun inganta
harkokin tsaro da ci gaba da samar
da gurbataccen man, a yankin da ake
haKar sa, Nija-Delta. Dabarun sun
nuna bukatar hanzarta magance fasa
Kwauri da cin hanci da rashawa da
samar da Kazaman kudi da zamba da
kuma fasa Kwaurin makamai, a
yankin.

Dabarun sun tanadi kawo Karshen
gurguntar harkoki da inganta

Duba ShafiNa 16

14

MAGAMA Janairu 2006



An Bude Sabon Dakin Bincike Cututtuka
A Asibitin Asokoro

inistocin babban birnin

Tarayya da na kiwon lafiya,
tare kuma da Jakadan Amirka a
Nijeriya da sauran abokan aiwatar
da Shirin Gaggawa A Kan Cutar
Kanjamau sun bude sabon dakin
bincike na Asibitin Asokoro.
Wannan yunKurin anyi shi ne don
ceto rayuka da jinyar dubban ’yan
Nijeriya.

An kuma gina wannan dakin
bincike da tallafin Hukumar Rayar
Kasashen Waje (USAID) tare da
hadin gwiwar Hukumar Binciken
Cututtuka ta Amirka (CDC) a
karkashin shirin Gaggawa A Kan
Cutar Kanjamau, (PEPFAR). [ |

Dokta Robert Gallo, daya daga cikin kwararrun likitocin da suka gano kwayar cutar
Kanjamau shi ne babban bako da ya yi jawabi a wajen wannan biki.

Jawabin Ambasada Campbell A Asibitin Asokoro

ude wannan dakin binciken,

wata alama ce, a gare mu ta
tuna jiya. An KoKarta tabbatar da
wannan hadin gwiwar ne, da nufin
bunKasa harkokin *yan Nijeriya ga
bincike da kula da kuma jinyar cutar
Kanjamau (AIDS) da Kwayoyinsa
(HIV).

Wannan damar an bayar da ita ne,
da nufin horar da jama’a game da
sanin cutar Kanjamau, a duk lungun
da ke Nijeriya.

To, a yau ga mu, ba don komai
ba, sai don muna tunawa da jiya,
kuma domin muna sane da cewa,
akwai sauran aiki a gabanmu. Duk

Daraktan Asibitin Asokoro, ya na nuna wa Ambasada Campbell irin na ‘urori da
da dubban mutanen da za su amfana ake da su a wannan asibiti domin inganta binciken cututtuka.

Duba Shafi Na 16

Yarjejeniyar Hadin Kan Nijeriya Da Amirka

Daga Shafi Na 14
harkokin tattalin arziki da nuna

gaskiya ga kashe kasafin kudi, da

kafa harsashin mulkin
dimokuradiyya, mai dorewa, a
yankin.

Su kuma jami’an Amirka sun
bayyana sharuddansu na taimaka
wa Nijeriya a kan dabarunta.
Hukumar Raya Kasashen Waje ta
Amirka (USAID) za ta mayar da
hankali ga bunKasa aikin noma, da
samar da aikin yi da harkokin
kasuwanci da sasanta masu gaba da
juna da harkokin gudanarwa. Sai
kuma rigakafi da jinya da
ilmantarwa a kan cutar Kanjamau

(HIV/AIDS).

Ta kuma sha alwashin samar da
abokan hulda a yankin Nija-Delta da
sauran wurare, a Nijeriya, don ci gaba
da gina harkokin ci gaba.
Gwamnatin Amirka za ta sama wa
Hukumar Yaki da Karya Tattalin
Arziki (EFCC), da Ofishin Babban
Akanta da Hukumar Hukunta Masu
Laifin Cin Hanci Da Rashawa
(ICPC) abokan aiki, don fadada
aikinsu.

Amirka ta kuma amsa kiran da aka
yi mata na taimaka wa Kwamitin
Kula da Kanana da Manyan
Makamai na Nijeriya (NATCOM), ta
kuma gano hanyoyin da za ta tallafa

wajen inganta aikin kwamitin.
Ofishin Jakadancin Amirka kuma
zai bayar da umurni a kan Shirin
Jadaka na Taimakon-Kai-Da-Kai
don tallafa wa yankin Nija-Delta.

Amirka da Nijeriya sun yi
alkawarin tuntubar juna da rike
zumuncin inganta harkokin ci gaba
da kawo zaman lafiya a yankin da
ake samar da makamashi.

Z.a su kuma kafa kwamitoci hudu,
domin duba harkokin fasa-Kwaurin
makamai da fashin jiragen ruwa da
harkokin tsaron gabar teku da
bunkKasawa da ci gaban al’umma da
rage bala’in talauci da magance
harka da Kazamiyar dukiya. ]

Jawabin Ambasada Campbell A Asibitin Asokoro —

Daga Shafi Na 15

da wannan KoKari namu, akwai
miliyoyin jama’ar da ke jiran mu kai
gare su.

Wannan kuma, shi ne barkonon
da ke cikin idanunmu. Muna kuma
hasashen ganin irin dubban ’yan
Nijeriya da za su Kware da samun
horon yin amfani da wannan damar,
da makamantanta, wajen yaKar
cutar Kanjamau ga wadanda ta abka
wa.

Ina taya Babban Birnin Tarayyya
da Ma’aikatar Lafiya da Kwamitin
YakKi da Cutar Kanjamau na Kasa,
a kan irin tunaninsu da sadaukar da
kai, ga bunKasa hanyoyin yin
artabu da illolin Kwayoyin cutar
Kanjamau a Nijeriya.

Ina kuma yaba wa irin
gudunmawar da sauran abokan
arziki, da ma’aikatu da Kungiyoyin

Ambasada John Campbell tare da Daraktan Asibitin Asokoro suna gwada na’urar
binciken cututtuka.

jama’a da ’yan jaridu suka bayar.
Ya kamata mu yi amfani da irin

basirar da magabatanmu suka bari, a

yau, don tuna irin yaduwar

kayayakin yaKar cutar Kanjamau, a
Afirka. Wannan kuma shi ne
matakin da zai dakushe irin illar da
wannan annoba ke yi. [ |

Ofishin Jakadancin Amirka Ya Girmama

Marigayiya Hauwa Abubakar

—Da Lacca Kan C1 Gabzm Mata A Nijeriya

yyukan Mata da Ci Gaban

Nijeriya”, shi ne taken irin
tattaunawar da aka yi, a wajen laccar
da Sashen Hulda da Jama’a na
Ofishin Jakadancin Amirka ya shirya,
don tunawa da marigayiya Hauwa
Abubakar, wadda ta rasa ranta a
hadarin jirgin saman Bellview, ranar
22 ga watan Oktoba.

Lokacin da take jawabi a kan
abubuwan da suka inganta harkokin
mata ga tattalin arziki, a Cibiyar
Amirka ta Bola Ige da ke Abuja, Mai
Bayar da Shawara a kan Tattalin
Arzikin Amirka, Necia Quast, ta
bayyana cewa dan Karamin zaman
datayi a Nijeriya, ya nuna ccwa mata
ne babbar hanyar kawo ci gaba da
bude harkokin tattalin arziki da
ilmantar da mata da ’yammata, da ya
kamaci a bai wa fifiko.

Duk da yake irin bambancin da ake
nuna wa mata na daya daga cikin
manyan matsalolin matan Nijeriya,
Quast ta ce "yan Kananan basussuka
da shigar su cikin Kungiyoyin gama
kai game da noma, na iya sa su zaba
wa kansu da canjin alKiblar
rayuwarsu.

Marigayiya Hauwa Majidda
Abubakar na cikin baKin farko da
suka halarci shirin ziyarar da Amirka
ta shirya zuwa Amirka, game da “Ci
Gaban Mata”.

An haifi marigayiyar ranar 25 ga
watan Janairun 1964 a Ikko, kuma
ma’aikaciyar Cibiyar Harkokin
Sadarwa ce ta Cif Bola Ige da ke

Necia Quast, Jami ar da ke bayar da shawara a kan Tattalin Arzikin Amirka (tsaye) a
lokacin da ta ke gabatar da jawabinta a kan ci gaban mata.

Daga hagu: Mista MIIII]VBIIC‘L]]C‘I(I Daraktan Dakin Amirka ta Bola Ige tare da ’yan
uwa, da abokannen Marigayiya Hauwa Abubakar da Jami’an Ofishin Jakadancin
Amirka a Nijeriya. Daga dama, akwai Mista Henry Mendelsohn, Jami’in kula da
Dakunan Karatu na Amirka, sai kuma Misis Shirley Lisenby , Jami’ar kula da Al’adu
(na uku daga dama).

Abuja. Shi kuma Babban Daraktan
Agaza wa Makafi, Andrew Sani-
Ikilama, ya bayyana cewa hanya mafi
a’ala ta nunawa ga marigayiya
Hauwa Abubakar, ita ce ta yin amfani

da dimbin ilimin da Hauwa ta samu
wajen tarurrukan Fulbright da Hubert
Humphrey da ziyarce-ziyarce da har-
kokin kawo ci gaba, na dan Karamin
lokacin da ta yi aiki a wurin. [ |

MAGAMA Janairu 2006

Fahimtar Juna Na Kawar Da Zaman Fargaba

Susan Partnow, shugabar Kungiyar “Global Citizen
Journey” tare da Mary Ella Keblusek, Daraktar

Ayyuka mai Kula da Nijeriya.

ama’ar Nijeriya na iya zaman tare

da kwanciyar hankali, su kuma
gudanar da al’amura, yadda ya
kamata, muddin suka yi koyi da
matakan Kungiyar “Global Citizen
Journey”, na Karfin halin fuskantar
matsaloli.

“Wannan matakin, wani yunKuri
ne a aikace, wanda ya taimaka wa
jama’ar kabilar [jaw da ke Kauyen
Oporoza, na Jihar Ribas da ke
Nijeriya, wadanda suka rungumi
abokan fadansu a da, kuma
maKwabtansu, watau jama’ar
Ishekiri”, a cewar Babbar Daraktar
Kungiyar, Susan Partnow.

Ta yi wannan furucin ne, lokacin
da take gabatar da shirin Global Citi-
zen Journey, irin wanda aka yi a
yankin Nija-Delta, wanda ya hada da
bude wani dakin karatun da jama’ar
wurin suka gina a Oporoza.

Wannan dakin karatun na iya Kara
dankon zumuncin da ke tsakanin

T E N

Fasassun bututun mai, masu gurbata
muhallin yankin ta Nija-Delta.

Wani bangare na jama ’ar da suka hallarci wannan laccar gabatar da
nasarar da wannan Kungiya la samu a yankin Nija-Delta.

L il
ey WSS

i =
K 2)11&*—16011611 man gas, ‘wanda ke jawo
ruwan sama mai guba, daya daga cikin
dalilin yawan tashe-tashen hankula da
ake samu a yankin na Nija-Dellta.

18

Amirka da Nijeriya, yayin da zai
taimaka wa jama’ar yankin sasanta
duk wani sabanin da ke tsakanin
jama’ar Nija-Delta.

Bikin, wanda Dakin Amirka da ke
Cibiyar Harkokin Sadarwa ta
Z.amani ta Cif Bola Ige da ke Abuja,
ta dauki dawainiyar gudanarwa, ya
Kunshi gabatarwa da na’urar
komfuta.

Babbar Daraktar Kungiyar Global
Citizen Journey (GCJ) da ke Seattle
ta Birnin Washington, Susan
Partnow, da Daraktar Ayyukan
Kungiyar a Nijeriya, Mary Ella
Keblusek, da mai masaukin baki,
Joel Bisina da jami’an suka jagoranci
ginin dakin karatun na Oporoza suka
gabatar.

Wannan bikin ya jaddada mubhi-
mmancin tabbatar da zaman lafiya,
na uwa daya, uba daya, a kowane
lokaci. m

™

Jami’an Kungiyar “Global Citizen Journey” tare da Jama’ar Kauyen Oporoza da
suka taimaka wajen gina dakin karatu na taimakon kai a wannan yanki.

Sabon dakin karatu na Oporoza da aka bude a ranar 28 ga Jagorar wanna shiri na taimakon kai domin fahimtar juna,
watau “lafiya Mabudin llimi”

watan Nuwamban bara.

MAGAMA Janairu 2006

WasiKu

Zuwa ga Edita,

Gaisuwa mai yawa da fatan kana
lafiya, kamar yadda nake lafiya.
Yaya aikace-aikace, yaya
dawainiya da jama’a? Ina fatan
komai yana lafiya, kamar yadda ya
kamata.

Bayan haka, ni dai mai sha’awar
karance-karance ne. Ina mai
bukatar mujallar Magama, kuma
ina karbar aronta ga wanda aka
aike wa in karanta, kuma ina jin
dadin karanta ta. Bayan bukatar da
nake da ita, ina mai bakin cikin
yadda har sau uku ina rubuta maka
bukatar wannan mujalla, amma har
yanzu ban samu ba. Wannan kuma
shi ya sa na sake rubuto bukatata,
ko Allah zai sa in samu.

Gidado Muhammed Adam,

Jos, Jihar Filato.

Zuwa ga Edita,

Ina fata kana lafiya. Na ji dadin
saduwa da mujallarku. Na kuma
duba ta da kyau sosai.

Saboda haka wannan shiri yana
da kyau domin haka kwanan nan
za ku sadu da ra’ayina, kuma ina
so duk wata ku rika aiko mini da
wannan mujallar, domin ina da
bukatar bayar da tawa gudunmawar
ta shawarwari. Ina fata za ka ji
abin da na rubuto kuma ina
sauraron ka, musamman ina son in
rika samun mujallar daga yanzu har

ya zuwa nan gaba. Ka huta lafiya.
Malam Ya’u Magaji,
Malumfashi, Jihar Katsina.

Zuwa ga Edita,

An ba ni umurnin da in bayyana
maka cewa mun samu mujallarku
mai suna Magama da aka buga a
cikin watan Fabrairu 2005.

Don haka, Dakin Karatu na Jihar
Zamfara ya ji dadin wannan
karimci, kuma yana fata za ku dore
da aiko mana da kuma Kara yawan
mujallar gare mu, domin daya
kawai muka samu. Ba don komai
ba, sai don irin yawan jama’ar da
ke bukatar karanta ta a dakin
karatunmu da kuma sauran
ofisoshin hukumar.

Hamisu Muhammad Bungudu,

PRO, Dakin Karatu Na Jihar

Zamfara, Gusau.

Zuwa ga Edita,

Bayan dubun gaisuwa, ina fatan
kana lafiya kamar yadda nake a nan
cikin Jihar Nasarawa, amin. Ina
fatan Allah ya taimaka mana da
alherinsa, amin.

Dalilin wannan wasiKar, shi ne in
sanar da kai cewa na ga mujallarka
ta Magama, kuma na yi farin ciki da
ganinta da fatan za ta dore, amin.

Ina kuma mai bukatar ku rika
buga bayanai, kamar na shugaban
Karamar hukumar Wamba, irin

wanda na rubuto maku cikin
Turanci. Idan Allah ya yarda, zan
rika aiko maku da rahotanni, idan
hakan ya kama. Daga Karshe, ina
mai fatan zan rika samun wannan
mujallar kowane wata. Sai na
karanta amsarka.

Comrade A.M. Adamu Jalingo

Wamba. Jihar Nasarawa.

Zuwa ga Edita,

Bayan gaisuwa tare da fatan ana
gudanar da ayyuka lafiya. Na aiko
maka da wannan wasiKar ne, domin
nuna jin dadina da kuma nuna
maka godiyata bisa ga irin KoKarin
da kuka sa gaba. A gaskiya, a
karon farko da na sadu da wannan
mujallar ta Magama, a cikin watan
Afrilu/Mayu na 2005, kundi na 1
fitowa ta 17, a hannun wani
aminina, a makaranta. Na kuma yi
matuKar gamsuwa da irin yadda
Gwamnatin Amirka da Amirkawa
ke taimaka wa al’'ummar da ke
cikin damuwa. Kuma na yi matuKar
farin cikin ganin cewa Gwamnatin
Amirka ta bude dakunan karatu da
nazari na Amirka. Al’amarin sai dai
godiya. Zan kuma yi amfani da
wannan damar in roKi da a sa ni
cikin jerin sunayen wadanda ake
aike wa da wannan mujallar, duk
wata, domin muhimmancinta.

AlKali Ibrahim,

Biu, Jihar Borno.

Kuma zaku iya karanta mujallarmu a intanet. Don haka, ku aiko mana da adireshi ku na e-mail a
wannan adireshi: magama-ng@lists.state.gov domin mu rika aiko muku da mujallarmu kai tsaye a duk

lokacin da muka fito.

|

I 1dan ka samu mujallar Magama,

: muna bukatar ra’ayinka game da ita.
Suna ...

|

I ..... e : .............. : ................................

| Adireshi na e-mail.............................

b

I

RAAYINKA

|
|
|
|
|
Ka aiko mana da dukan bayanai ta |
|
|
|
|

Za’a iya aiko mana da wasiku ta
hanyar e-mail a wannan adireshi:
magama(@state.gov

hanyar e-mail ko kuma akwatin gidan waya
mai lamba: 5760 Garki, Abuja.

e-mail zuwa ga edita: magama(@state.gov

L’-----------------------'----------------



Ayvyukan wadansu mashahuran Amirkawa su biyu, tare da na wadansu matasa shida 'yan
Nijeriya da ke da hazakar zane-zane ne aka baje kolinsu, a Otel na Transcorp Hilton, (wadda
a da ake kira Nicon Hilton) da ke Abuja.

Shi dai wannan bikin, baje kolin Ofishin Jakadancin Amirka da Hukumar Otel na Transcorp
Hilton, tare da hadin gwiwar Dakin Ajivar Kavayyakin Al'adun Gargajiya na Kasa ne suka
shirya shi.

Jacob Lawrence da Lois Mailou Jones sanannu ne a Amirka, Dukansu sun shahiara a fagen zane-zanen abubuwan al'adwen
Arnirka a tannoni da dama, Dukanse kuma "“van azalin Kasar Haiti suke. Ko da vake salonse va sha bamban, dukansu sun fi mayar

da hankal IFayin ||.:|'|:_-. arda ke .-':1;-_'.|'-. #ila kL, aitkan kuma faszara dukan abin da suka fabimta ||.|:-_' hikimomin mahalic -.'i"|'|'|l|.

ta fanmnin rame, kamar dai vadd: e ki avvukansi, a inan karon
Har i - | lokac sikin haje kol i, ¥

viatasan, wadanda maza da mata ne, sun fito ne daga makareniun koyon 7z




Ranar Tunawa Da Martin Luther King

Bakar [t din Anurka, Beverend Marom Lather Roing It wem shugaban s kst ne da va shahara akan gwamsearmicvar Kwalo wa
ilan adam ‘vancinsa, ba tare da tivar da wain tarzoma ba. Ton kuema lokecin da aka vi masa kisan gilla, o 1968, ake mmesa daranar 13 gn
waran Janaimy, na kowace shekara, don mnanws ds irin ovvokan daoyva vio & 198G ne, akn maye gurbin Litinin 1a mako oo ukun waan
Janmro daake keBe don fazama s bt

Faman lumana wata hnlasvn oo ta Eunpivar jama'ar dakes Eaanar juna, vavinda kowa ke tir da halin tavar da fitina”
L i Dok Martin Luther king h

